
Social
Security
Natatanging Tulong (Special Benefits) Para Sa Nabibilang 
Na Mga Beterano Ng Ikalawang Digmaang Pangdaigdig
Pinagtibay ng Saligang Batas Bilang 106-169 
noong Disyembre 14, 1999 ang pagkakaloob ng 
tinatawag na natatanging tulong (special 
benefits) para sa mga nabibilang na mga beter-
ano ng Ikalawang Digmaang Pangdaigdig.  
Sakop ng naturang batas ang mga beteranong 
aktibong naglingkod sa hukbong-militar, 
hukbong-dagat o hukbong-panghimpapawid 
ng Estados Unidos.  Kabilang rin dito ang mga 
beteranong Pilipino ng Ikalawang Digmaang 
Pangdaigdig na naglingkod sa binuong 
hukbong-militar ng Pilipinas habang ang huk-
bong ito ay nasasailalim sa hukbong-militar ng 
Estados Unidos.

Ano ang Ipinababatid ng Batas 

Ayon sa Saligang Batas Bilang 106-169, ang 
mga beteranong naglingkod sa hukbong-mili-
tar ng Estados Unidos sa panahong nagsimula 
ng Setyembre 16, 1940, at nagtapos ng Hulyo 
24, 1947, o iyong mga naglingkod sa binuong 
hukbong-militar ng Pilipinas sa panahong 
nagsimula ng Hulyo 26, 1941, at nagtapos ng 
Disyembre 30, 1946, at taglay ang iba pang 
mga takdang katangian ay maaaring makaka-
mit ng tinatawag na natatanging tulong 
(special benefits) sa bawat buwang sila ay 
naninirahan sa labas ng Estados Unidos 
makalipas ang Setyembre 2000.

Sino ang May Takdang Katangian 
Ayon sa nabanggit na batas, kinakailangang 
taglay mo ang mga sumusunod na katangian 
para makakamit ng tinatawag na natatanging 
tulong (special benefits):
• may animnaput-limang gulang o mas higit 

pa noong Disyembre 14, 1999, ang petsang 

pinagtibay ang Saligang Batas Bilang 
106-169; 

• ikaw ay kabilang sa mga beterano ng Ikala-
wang Digmaang Pangdaigdig na nabanggit 
sa itaas;

• magsagawa ng aplikasyon para sa natatang-
ing tulong para sa mga beterano (special 
veterans benefits);

• kabilang sa mga taong maaaring tumanggap 
ng Karagdagang Tulong Panlipunan (SSI 
benefits) noong Disyembre 1999;

• kabilang sa mga taong maaaring tumanggap 
ng Karagdagang Tulong Panlipunan (SSI 
benefits) sa buwang isinagawa ang 
aplikasyon para sa natatanging tulong 
(special benefits); at

• mayroong tinatanggap na tulong o benepi-
syo na hindi humihigit ng 75 porsyento ng 
kasalukuyang halaga ng Karagdagang 
Tulong Panlipunan (current SSI Federal 
benefit rate).

Kailan Magsisimula 
Matanggap ang Tulong 
Ang isang beteranong taglay ang lahat ng 
katangiang nabanggit sa itaas ay maaaring 
makatanggap nitong naturang natatanging 
tulong para sa mga beterano (special veterans 
benefits) sa bawat buwang siya ay naninirahan 
sa labas ng Estados Unidos makalipas ang Set-
yembre 2000 simula sa unang araw ng buwan.  
Bagaman ang batas ay may bisa lamang  sa mga 
buwang pagkatapos ng Setyembre 2000, ang 
Ahensyang Proteksyong Panlipunan (SSA) ay 
nagpupunyaging mabayaran ang tulong o 
benepisyong ito sa lalong madaling panahon, 
maaaring kasing-aga ng Mayo 2000.  

Ang Halaga ng Maaaring 
Makamit na Tulong
Makatatanggap ang mga kuwalipikadong 
beterano ng buwanang tulong na katumbas ng 
75 porsyento ng kasalukuyang halaga ng 
Karagdagang Tulong Panlipunan (current SSI 
Federal benefit rate).  Ibabawas dito ang halaga 
ng anupamang bukod na tulong o benepisyo 
(benefit income) na natatanggap ng beterano 
sa loob ng buwan.  Walang takdang nakasulat 
sa nasabing Saligang Batas na nauukol sa pag-
babayad ng tulong o benepisyo sa mga pamilya 
o naiwanang miyembro ng pamilya ng isang 
beteranong sumakabilang buhay na.

Kasama sa nabanggit na bukod na tulong o 
benepisyo (benefit income) ang anumang 
buwanang benepisyong natatanggap tulad ng 
pensiyon (pension); halagang ibinabayad sa 
takdang panahon (annuities); benepisyo sa 
pagreretiro o benepisyo para sa mga may 
kapansanan.  Ito, at ang iba pang benepisyo na  
katulad nito, ay isasaalang-alang sa pagku-
wenta ng iyong maaaring matamong natatang-
ing tulong kung natanggap mo ito sa loob ng 
labindalawang buwan bago o matapos mong 
isagawa ang iyong aplikasyon para sa natatang-
ing tulong.

Simula Enero 2000, ang kasalukuyang 
halaga ng Karagdagang Tulong Panlipunan 
(current SSI Federal benefit rate) ay $512.  
Nangangahulugang ang lahat ng buwanang 
bukod na tulong o benepisyo (benefit income) 
na tinatanggap ng isang beterano ay kinakail-
angang hindi humigit sa $384 (75 porsyento 
ng $512) para makakamit ng naturang nata-
tanging tulong. 

Mga Katibayang Kinakailangan 
Ninyong Ibigay sa Amin
Ang mga sumusunod ay halimbawa ng mga 
impormasyon na kinakailangan ninyong 
ibigay: 
• katibayan ng kapanganakan;
• katibayan ng pagiging mamamayan ng 

Estados Unidos o kuwalipikadong banyaga;

• katibayan ng inyong kita o tinatanggap na 
bukod na benepisyo;

• katibayan ng iyong paglilingkod sa hukbong 
militar ng Estados Unidos noong Ikalawang 
Digmaang Pandaigdig, tulad ng dokumen-
tong “DD Form 214” na nagpapahiwatig ng 
maragal na pagtupad ng katungkulan;

• katibayan ng paglilingkod sa binuong 
hukbong-militar ng Pilipinas; at

• katibayan ng paninirahan sa labas ng 
Estados Unidos sa iyong pagliban sa Estados 
Unidos.

Para Sa Karagdagang 
Impormasyon
Makipag-ugnayan lamang sa inyong lokal na 
Ahensyang Proteksyong Panlipunan kung 
kailangan mo ng karagdagang impormasyon sa 
paggsasagawa ng inyong aplikasyon.  Kung 
ikaw ay nasa Pilipinas, makipag-ugnayan sa 
Sangay ng Ahensyang Proteksyong Panlipunan 
(SSA) Para sa Kapakanan ng mga Beterano- 
Rehiyon ng Maynila (SSA Department of 
Veterans Affairs, 1131 Roxas Boulevard, 0930 
Manila).  Kung ikaw ay naninirahan sa anupa-
mang bahagi ng mundo, sa labas ng Estados 
Unidos, makipag-ugnayan lamang sa pinaka-
malapit na Embahada o Konsulado ng Estados 
Unidos.

